
Аннотация: мақолада мамлакат иқтисодиёти реал сектори 

корхоналарининг инвестицион харажатларини молиялаштиришда молия 

секторининг ролини ошириш билан боғлиқ бўлган муаммолар аниқланган ва 

Аннотация: В статье выявлены проблемы, связанных с повышением роли 

финансового сектора в финансировании инвестиционных расходов предприятий 

реального сектора экономики страны и разработаны научные предложения, 

направленных на решение этих проблем. 

Abstract:The article identifies problems related to enhancing the role of the 

financial sector in financing investment expenditures of enterprises in the real sector of 

the country`s economy and develops scientific preliminaries aimed at solving these 

problems. 

Хўжалик юритувчи субъектлар фаолиятини модернизация қилиш, 

техник ва технологик жиҳатдан қайта қуроллантириш уларнинг 

инвестицион харажатларини молиялаштиришнинг барқарор тизимини 

шакллантириш заруриятини юзага келтиради. Бу эса, ўз навбатида, 

корхоналарнинг инвестицион харажатларини молиялаштиришда молия 

секторининг ролини оширишни тақозо этади. 

Айни вақтда, республикамизда корхоналарнинг тижорат банклари 

кредитларидан фойдаланиш даражасининг паст эканлиги, уларнинг 

қимматли қоғозларни муомалага чиқариш йўли билан узоқ муддатли 

ресурслар жалб қилиш амалиётининг такомиллашмаганлиги молия 

секторининг корхоналарнинг инвестицион харажатларини молиялашти-

ришдаги ролини ошириш масаласини илмий асосда тадқиқ қилиш 

заруриятини юзага келтиради. Тараққий этган мамлакатларда банк 

тизимининг ривожланганлиги иқтисодиётнинг реал сектори корхонала-

рининг молиялаштириш манбаларига бўлган талабларини қондириш 

имконини беради. Хусусан, банк тизимининг ривожланганлиги хўжалик 

юритувчи субъектларнинг кредитларга, шу жумладан инвестицион 

кредитларга бўлган эҳтиёжларини қондириш имконини беради.  

АҚШлик таниқфли иқтисодчи олим Ж.Синкининг хулосасига кўра, 

компанияарнинг харажатларини молиялаштириш учун тижорат банклари 

етарли даражада молиявий имкониятларга эга, аммо, компанияларнинг ўзи 

бунинг учун етарли даражада ликвидлиликка ва ижобий репутацияга эга 

бўлишлари лозим .  

Одатда, тижорат банкларининг кредитлари бўйича тўловлар 

аннуитет шаклида, яъни кредитдан фойдаланиш даврида тенг қисмларда 

тўланади. Биз, аннуитет шаклида амалга ошириладиган тўловлар 

шароитида, моделга фоиз ставкасини қўшамиз: 

   
 

 
     

 

 
        

 

 
     

 

 
     

   

 Бу ерда: 

 R – кредит бўйича тўлов; 

 I – инвестициялар; 

 n – кредитнинг муддати; 

 r – кредитнинг фоиз ставкаси. 

Фоиз ставкаси кредитнинг баҳоси сифатида капиталнинг ўсиш 

суръатлари динамикасига бевосита таъсир кўрсатади. Шунингдек, 

кредитлар, муддатига кўра, иқтисодиётнинг реал сектори корхоналарининг 

ривожланиш даражасига ва умуман макроиқтисодий ўсиш суръатларига 

турлича таъсир кўрсатади.  

Корхоналарнинг инвестицион харажатларини молиялаштиришда 

молия секторининг роли, биринчи навбатда, ушбу харажатларни давлат 

бюджети маблағлари ва тижорат банкларининг кредитлари ҳисобидан 

молиялаштиришда ҳамда корхоналар томонидан қимматли қоғозлар 

бозори орқали ресурслар жалб қилишда намоён бўлади. 

1-расм. Ўзбекистон иқтисодиёти реал сектори корхоналарининг 

инвестицион харажатларини молиялаштириш манбалари ҳажмида 

молия секторининг улуши, фоизда [4] 

1-расмда келтирилган маълумотлардан кўринадики, 2015-2020 

йилларда давлат бюджети маблағларининг реал сектор корхоналарининг 

инвестицион харажатларини молиялаштириш манбаларининг ҳажмидаги 

салмоғининг пасайиши кузатилган. Бу эса, мазкур даврда корхоналарнинг 

ўз маблағлари ва тижорат банклари кредитларининг инвестицион 

харажатларни молиялаштириш манбаларининг умумий ҳажмидаги 

салмоғининг ошганлиги билан изоҳланади. 

Келтирилган маълумотлардан кўринадики, 2020 йилда давлат 

бюджети маблағларининг корхоналар инвестицион харажатларини 

молиялаштириш манбалари ҳажмидаги салмоғи 2015 йилга нисбатан 

сезиларли даражада ошган. Бу эса, давлатнинг мамлакат иқтисодиёти учун 

стратегик аҳамиятга эга бўлган инвестиция лойиҳаларини 

молиялаштиришдаги иштирокининг фаоллашганлиги билан изоҳланади. 

1-жадвал 

“Бекабадцемент” ОАЖ инвестицион харажатларини 

молиялаштириш манбалари, фоизда 
1
 

 Йиллар 

2015 2016 2017 2018 2020 

Ўз маблағлари 67,7 67,6 68,7 81,5 93,5 

Банкларнинг узоқ 

муддатли кредитлари 0,0 0,0 0,0 0,0 6,5 

Узоқ муддатли қарзлар    32,3                                                    32,4 31,3 18,5 0,0 

Молиялаштириш 

манбалари-жами 100,0 100,0 100,0 100,0 100,0 

                                                           
1
 “Бекабадцеме т” ОАЖ     й лл к ҳ с б тла   маълум тла   ас с да муалл  ла  т м   да  

жад ал маълум тла   тайё ла д  

Ушбу жадвал маълумотлари орқали “Бекабадцемент” Очиқ 

акциядорлик жамиятининг инвестицион харажатларини молиялаштириш 

манбаларини таҳлил қиламиз. 

1-жадвалда келтирилган маълумотлардан кўринадики, 

“Бекабадцемент” ОАЖ инвестицион харажатларини молиялаштириш 

манбаларининг мутлақ асосий қисмини ўз маблағлари ташкил этади. Бу 

эса, ушбу корхонанинг тижорат банклари кредитларидан фойдаланиш 

даражасининг жуда паст эканлигидан ва қимматли қоғозларни муомалага 

чиқариш йўли билан маблағлар жалб қилиш амалиётининг 

такомиллашмаганлигидан далолат беради. 

 Фикримизча, корхоналарнинг инвестицион харажатларини 

молиялаштиришда молия секторининг ролини ошириш мақсадида 

қуйидаги тадбирларни амалга ошириш зарур: 

 1. Корхоналарнинг қимматли қоғозларни муомалага чиқариш йўли 

билан узоқ муддатли молиявий ресусрлар жалб қилиш амалиётини 

такомиллаштириш мақсадида, биринчидан, инфляциянинг мўътадил 

даражасига эришиш (йиллик 3%) ва миллий валютанинг девальвациясига 

барҳам бериш йўли билан корхоналар томонидан чиқариладиган қимматли 

қоғозларнинг инвестицион жозибадорлигини таъминлашга кўмаклашиш 

лозим; иккинчидан, инвесторларнинг корхоналарнинг узоқ муддатли 

қимматли қоғозларидан олинадиган даромадлари солиққа тортилмаслиги 

керак. 

 2. Корхоналарнинг тижорат банклари кредитларидан фойдаланиш 

даражасини ошириш мақсадида, биринчидан, кредитларнинг фоиз 

ставкаларини паст ва барқарор даражасини таъминлаш зарур; иккинчидан, 

корхоналар жорий активлари  ва жорий пассивлари таркибини яхшилаш 

йўли билан жорий ликвидлилик коэффициентининг меъёрий даражасига 

(1,25%) эришиш лозим. 

Фойдаланилган адабиётлар рўйхати: 

